
को दिया जाने वाला उत्तर

स्‍वच्‍छ भारत अभियान के अंतर्गत प्रायोगिक परियोजना का प्रस्‍ताव
745.
श्री नंद कुमार साय:   
 
क्या पर्यटन मंत्री यह बताने की कृपा करेंगे कि: 

(क)  
क्‍या देश में स्‍वच्‍छ भारत अभियान के अंतर्गत प्रायोगिक परियोजना शुरू करने का कोई प्रस्‍ताव है; 
(ख)   यदि हां, तो तत्‍संबंधी ब्‍यौरा क्‍या है और उक्‍त परियोजना की प्रमुख विशेषताएं क्‍या हैं; 
(ग) 
देश में प्रायोगिक परियोजना के अंतर्गत शामिल किए जाने के लिए प्रस्‍तावित स्‍मारकों का राज्‍य-वार ब्‍यौरा क्‍या है; और
(घ)
उक्‍त परियोजना के लिए आबंटित की गई निधियों का ब्‍यौरा क्‍या है?

उत्तर
पर्यटन मंत्रालय में राज्‍य मंत्री                  ( श्री सुल्‍तान अहमद )
(क) से (घ) :  पर्यटन मंत्रालय ने सार्वजनिक स्‍थानों, विशेष रूप से स्‍मारकों एवं पर्यटक गंतव्‍यों में साफ-सफाई एवं स्‍वच्‍छता के महत्‍व के प्रति समाज के सभी वर्गों को संवेदनशील बनाने के लिए स्‍वच्‍छ भारत अभियान की शुरूआत की है ।  यह अभियान हमारे समाज के सभी वर्गों को अनुनय करने, शिक्षा देने, प्रशिक्षण देने, प्रदर्शन करने तथा संवेदनशील बनाने के कार्यों का मिश्रण है ।  मंत्रालय ने इस अभियान के अधीन लगभग 100 स्‍मारकों/गंतव्‍यों की पहचान की है, जिसमें भारत में विश्‍व विरासत स्‍थल, एएसआई के स्‍मारक व अन्‍य महत्‍वपूर्ण पर्यटक गंतव्‍य शामिल हैं ।  इसका उद्देश्‍य पहचान किए गए गंतव्‍यों के अनुकूल साफ-सफाई एवं पर्यावरणीय स्‍वच्‍छता सुनिश्‍चित करना है, जो कि सही मायने में विश्‍व-स्‍तरीय हो और जिन्‍हें अन्‍य स्‍थानों में मॉडल के रूप में अपनाया जा सके ।  इस अभियान का एक घटक सार्वजनिक क्षेत्र के उपक्रमों/कॉर्पोरेट क्षेत्र द्वारा अपने कॉर्पोरेट सामाजिक जिम्‍मेदारी के हिस्‍से के रूप में रख-रखाव तथा साफ-सफाई के लिए स्‍मारकों/गंतव्‍यों को अपनाया जाना है ।  यह एक स्‍वैच्‍छिक योजना है और इस परियोजना के लिए कोई निधि आवंटित नहीं की गई है ।  इस योजना के अधीन भारत पर्यटन विकास निगम (आईटीडीसी) ने कुतुबमीनार को उसके रख-रखाव तथा साफ-सफाई के लिए अपनाया है ।
******
